
కేయూరబాహుచరిత్రము








     చంపకనాస యన్ చలము మాని యళీంద్ర కల్హారనిభగంధి గాఁగఁ దెలిసి

గీ. రమణ వెన్నెలచిచ్చువేడిమి కిఁ బాపి, ప్రసవసాయకముల పాలుపడఁగ నీక

     వాకువిషమున సల్పక వాడిఝంకృ, తుల నదల్పక దయఁ గానఁ దలఁపుఁడయ్య.157

వ. అని యిట్లు మొరయిడుచున్న నన్నుం గనుంగొని దైన్యగర్భహాసంబు దెచ్చుకొని

     యా రాచూలి యిట్లనియె.
158

చ. సరసిజనేత్ర యేటికిటు చందురు గించురుఁ గాముఁ గీము నా

     తురపడి వేడె దింతటనె దోషమనస్కులు వారు చాల నీ

     పరిభవ మోర్వ రీయలరుఁ బాన్పుల వెన్నెల యింతఁ దెచ్చెనే

     దరికొనఁజేయు మంతఁ బరితాపము గీపముం జక్కనయ్యెడున్.
159

వ. అనిన నవ్వనం బట్టిది గావున నాస్థలంబు వాపి నివాసహర్మ్యంబునకుం గొనిపోవం ద

     లంచి యాసుందరి కిట్లంటి.
160

చ. అలరులసెజ్జ యింతయును నంగజుదిండియయంపప్రోవు కో

     మలదళవీజనంబు లవి మందమరుజ్జనకంబు లీలతా

     నిలయము కాము ఠా వకట నిల్తురె యిచ్చట డాగపోయియుం

     దలవరియింటఁ డాగి రను తద్వచనం బది నిక్కువంబుగన్.
161

వ. అని నినాసహర్మ్యంబునకుం దోడ్కొని యఱిఁగితి నాత్రియామయు సహస్రయా

     మయై కడచె నిది యజ్జోటి విధం బిటమీఁద నీవయెఱుంగు దని పలికినం గళావ

     తికి మఱియునుం బసదనం బొసంగి వీడుకొలిపి చారాయణుం జూచుచు న

     న్నరపాలుండు.
162

మ. కలయో నిక్కమొ మున్నెఱుంగఁ దుది నిక్కంబైన నే తన్వియో

     తెలియంజాల సమస్తకార్యగతులుం దెల్లంబు లై చేకుఱెన్

     గులశీలాదులఁ దుల్య యిట్టి సతి నాకుం జేర్చే దైవంబు నా

     లలనారత్నముఁ బెండ్లియాడ నవలీలం గల్గు టెబ్భంగియో.
163

వ. అనుచుండ భాగురాయణుం డొక్కచతురోపాయంబు గఱపి పుచ్చ నొక్కనాఁ

     టి రేపు కళావతి రత్నసుందరిం గొలువం జని మేఘలాద్వితీయయై యుండ నద్దే

     వితో నిట్లనియె.
164

క. మనరాజు విదూషకుఁ గొని, మనమేఖల మోసపుచ్చె మన మిపుడాబా

     పని మాఱుసేత యిదియొక, పనియే వెల్పెట్టవలదె పార్థివతిలకున్.
165

వ. అనుచుంటయు నద్దేవి సంతసిలుచు నట్లైన మెచ్చుగల దది యేయుపాయంబు

